ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի օգոստոսի 20-ի N 1368-Ն որոշման մեջ փոփոխություն կատարելու մասին»  Կառավարության որոշման նախագծի վերաբերյալ
	1. Արդարադատության նախարարություն
	17.06.2024թ. 
N 01/27.2/23308

	«Նորմատիվ իրավական ակտերի մասին» օրենքի (այսուհետ՝ Օրենք) 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: 
Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Վերոնշյալ իրավական նորմերի համակարգային վերլուծությունից պարզ է դառնում, որ նորմատիվ իրավական ակտի ընդունման հիմնավորումն ունի էական և առանցքային նշանակություն, որում անհրաժեշտ է ներկայացնել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: 
Մինչդեռ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել  ներկայացված  կարգավորման արդյունավետությունը, քանի որ բացակայում են համապատասխան կարգավորումների ընդունման նպատակահարմարության, վերջիններիս ընդունման արդյունքում հետապնդվող նպատակների, ինչպես նաև ոլորտում առկա խնդիրների, տվյալ բնագավառում իրականացվող քաղաքականության վերաբերյալ վերլուծությունները, որոնք, սակայն, էական նշանակություն ունեն ներկայացված առաջարկությունների հիմնավորվածությունը գնահատելու համար: Հաշվի առնելով վերոգրյալը՝ հայտնում ենք, որ Նախագծով առաջարկվող կարգավորումները լրացուցիչ հիմնավորման կարիք ունեն:
	Չի ընդունվել:
Նախագիծը մշակվել և սահմանված կարգով շրջանառության մեջ է դրվել համապատասխան ակտն ընդունելու իրավասություն ունեցող մարմնի՝ շրջակա միջավայրի նախարարության կողմից: 
Փորձաքննության ներկայացվող նորմատիվ իրավական ակտին կցվող հիմնավորումն իր մեջ ներառում է պահանջվող տեղեկատվությունը, ինչը հիմք է հանդիսանում ներկայացված նախագծով առաջարկվող կարգավորումների ընդունման համար: Մասնավորապես՝
· խնդրի սահմանումը՝ հիդրոֆտորածխածինների (ՀՖԱ) խառնուրդները 2025 թվականի հունվարի մեկից կհամարվեն կարգավորվող նյութեր և ենթակա կլինեն քվոտավորման և լիցենզավորման,
· առկա իրավիճակը՝ Կառավարության 2020թ. օգոստոսի 20-ի N 1368-Ն որոշմամբ հաստատված է ՀՖԱ հանդիսացող միայն պարզ նյութերի  ցանկը,
· կարգավորման բնույթը՝ 
խմբագրել գործող հավելվածը և հաստատել ՀՖԱ-երի ցանկը՝ ներառելով խառնուրդները,
· ակնկալվող արդյունքը՝ 
հավելվածում ունենալ ցանկ, որն իր մեջ կներառի և՛ պարզ նյութերը, և՛ խառնուրդները:


	2. Ֆինանսների նախարարություն
	30.05.2024թ.
N 01/11-1/10473

	Դիտողություններ և առաջարկություններ չկան:
	

	3. Պետական եկամուտների կոմիտե
	21.05.2024թ․

	Առաջարկություններ չկան:
	



